
UUM ONLINE: Seramai 67 pelajar dari pelbagai program pengajian telah menghadiri
temuduga terbuka oleh Maybank yang diadakan di Bilik Bacaan Pintar, Perpustakaan
Sultanah Bahiyah, Universiti Utara Malaysia (UUM) sempena Karnival Kerjaya UUM 2019

yang berlangsung baru-baru ini.

Daripada jumlah itu, 58 pelajar mencari peluang untuk menjalani latihan industri bersama
Maybank sementara sembilan lagi pelajar sedang mencari peluang untuk menjadi warga kerja

Maybank.

Program sehari ini dijayakan oleh Pusat Kerjasama Universiti-Industri (CUIC) dengan
kerjasama Jabatan Hal Ehwal Pelajar melalui Pusat Pembangunan Kerjaya (CDC) dan

Pejabat Pembangunan Pelajar dan Alumni, Kolej Perniagaan (PPA COB) berlangsung dari
jam 9.00 pagi hingga 4.00 petang.

Pengarah CUIC, Prof. Madya Dr. Marlin Marissa Malek berkata sesi temuduga terbuka
bersama Maybank ini merupakan salah satu program yang dirancang oleh CUIC dan pelbagai
program temuduga terbuka lain akan dijalankan bagi meningkatkan kebolehpasaran graduan
UUM.

Beliau turut memberikan kata-kata semangat dan tips persediaan untuk menghadiri temuduga
kepada para pelajar sebelum sesi temuduga dijalankan.

Hadir sama, Pengerusi Program Bahagian Kerjasama Inovatif Industri, CUIC, Dr. Wan Nadzri
Osman; Penolong Pendaftar CUIC, Azlina Yahaman, staf CUIC dan pelajar praktikum CUIC.

Timbalan Naib Canselor (Hal Ehwal Pelajar dan Alumni), Prof Madya Dr Hendrik Lamsali turut
meluangkan masa melawat tempat temuduga dan beramah mesra dengan peserta yang hadir.

